
Vn ieune homme des plus qualifiez d’entr’eux apres
s'eftre bien fait prier, répondit enfin eftant malade,
que fon fonge portoit va arc roulé en écorce, que fi
on vouloit luy faire efcorte, il n’y auoit qu'vn feul
homme fur terre qui en euft vn. Vne troupe de deli-
berez fe mettent en chemin auec luy; mais au bout
de dix iours il ne luy refta que fix compagnons, le
refte rebroufla a caufe de la faim qui les prefloit: les
fix vont auec luy [107] & grandes iournées, & fur les
piftes d’vne petite befte noire rencontrent la Cabane
de leur homme, qui les aduertit de ne manger rien
de ce qu'vne femme qui alloit reuenir leur apprefte-
roit pour la premiere fois; a quoy ayant obei, & ren-
uerfé les plats par terre, ils s’apperceurent, que ce
n’eftoient que beftes venimeufes, qu'elle leur auoit
prefenté. S'éftans refaits du fecond feruice, il fut
queftion de bander l'arc roulé, dont pas vn n’ayant
pfi venir a bout, que le ieune héme, pour qui le voy-
age auoit efté entrepris: il le receut en don de fon
hofte, qui I'inuita de fuer auec luy, & au fortir de la.
fuerie metamorphofa vn de fes compagnons en Pin.
Dela ils aborderent au Village des ames, d’ou ils ne
reuindrent que trois en vie, & tous effarez chez leur
hofte, qui les encouragea de retourner chez eux, a la
faueur d’vn peu de farine, telle que les ames la man-
gent, & qui fuftente les corps & merueilles. Qu’au
refte ils alloient paffer a trauers des bois, ol les Cerfs,
les Ours, les Orignacs eftoient aufli communs que les
fueilles des arbres; & qu’eftans pourueus d'vn arc fi
merueilleux, ils n’auoient rien 2 craindre, que [108]
leur chaffe feroit des meilleures. Les voila de retour
en leur Village, & tout le monde 2 1’entour d’eux, 2
fe réiouir & apprendre leurs diuerfes rencontres.



